
॥ परमाद्वैतम् ॥



निर्विकारं निराकारं निरञ्जनमनामयम् ।

आद्यन्तरहितं पूर्णं ब्रह्मैवाहं न संशयः ॥

निष्कलंकम् निराभासं त्रिपरिच्छेदवर्जितम् ।

आनन्दमजमव्यक्तं ब्रह्मैवाहं न संशयः॥

निर्विशेषं निराकारं नित्यमुक्तमविक्रियम् ।

प्रज्ञानैकरसं सत्यं ब्रह्मैवाहं न संशयः ।।

शुद्धं बुद्धं स्वतस्सिद्धं परं प्रत्यगखण्डितम् ।

स्वप्रकाशं पराकाशं ब्रह्मैवाहं न संशयः ।।

सुसूक्ष्ममस्तितामात्रं निर्विकल्पं महत्तमम् ।

केवलं परमाद्वैतं ब्रह्मैवाहं न संशयः ।।

३




॥ इति परमाद्वैतम् ॥

					वर्गः: 	परिष्कृतम्




				

			
			
		

		
			

		 ३१ आगस्ट् २०२१ (तमे) दिनाङ्के ०६:२९ समये अन्तिमपरिवर्तनं  जातम्
	पाठः क्रियेटिव कॉमन्स ऐट्रिब्यूशन/शेयर-अलाइक अभिज्ञापत्रस्य अन्तर्गततया उपलब्धः अस्ति; अन्याः संस्थित्यः अपि सन्ति ।
अधिकं ज्ञातुम् अत्र  उपयोगस्य संस्थितिं पश्यतु ।

